
• ᑲᓇᑕᒥ ᐃᓄᑐᖃᖅᓯᐅᑎᒃᓴᓄᑦ ᓄᐊᑦᑎᕝᕕᒃ ᐱᒻᒪᕆᐅᕗᖅ ᑲᓇᑕᒥ ᐃᓄᑐᖃᖅᓯᐅᑎᒃᓴᓄᑦ ᓄᐊᑦᑎᕝᕕᒃ, 

ᐱᑎᑦᑎᕙᒃᖢᓂ ᓱᕐᕌᓗᐊᙱᑦᑐᒥᒃ ᓇᓗᓇᙱᑦᑐᒥᒡᓗ ᐃᓐᓇᖅᓯᐅᑎᑖᕆᔭᐅᕙᒃᑐᓂᒃ ᒥᓕᐊᓐᓄᑦ ᑲᓇᑕᒥᐅᑕᓄᑦ. 

• ᑲᓇᑕᒥᑦ ᐃᓄᑐᖃᖅᓯᐅᑎᒃᓴᑦ ᑮᓇᐅᔭᖃᕐᑎᑕᐅᕗᑦ ᑐᓐᓂᖅᑯᓯᐊᓂ ᐃᖅᑲᓇᐃᔭᕐᑎᓂᑦ, ᐃᖅᑲᓇᐃᔭᕐᕕᖕᓂᑦ, 

ᓇᒻᒥᓂᖅ ᐃᖅᑲᓇᐃᔭᖅᑎᐅᔪᑦ, ᐊᒻᒪᓗ ᑮᓇᐅᔭᓕᐊᖑᔪᓂᑦ ᐃᓐᓇᕐᓯᐅᑎᓄ ᕿᑐᕐᖏᐅᕈᑎᓄᑦ. 

ᐃᖅᑲᓇᐃᔭᖅᑎᓕᒫᑲᓴᖕᓅᖓᔪᖅ ᑲᓇᑕᒥ, ᑯᐸᐃᒃ ᐱᙱᖦᖢᒍ, ᐊᐅᓚᑦᑎᕙᒃᖢᓂ ᓇᖕᒥᓂᖅ ᐊᑕᖐᑦᑎᐊᖅᑐᒥᒃ 

ᐸᕐᓇᐅᑎᒥᒃ, ᑯᐸᐃᒃ ᐃᑦᑐᖅᓯᐅᑎᒃᓴᓄᑦ ᐸᕐᓇᐅᑎ (QPP). 

• ᑲᓇᑕᐅᑉ ᒥᓂᔅᑕᖏᑦ ᑮᓇᐅᔭᓕᕆᓂᕐᒧᑦ, ᑲᒪᔨᐅᓪᓗᑎᒃ CPP-ᒥᒃ, ᕿᒥᕐᕈᖃᑦᑕᕆᐊᖃᖅᐳᑦ ᐸᕐᓇᐅᑎᒥᒃ ᐊᕐᕌᒍᑦ 

ᐱᖓᓱᑦ ᐊᓂᒍᕌᖓᑕ ᑮᓇᐅᔭᑎᒍᑦ ᑲᔪᓯᔪᓐᓇᑦᑎᐊᖁᓪᓗᒍ ᐊᒻᒪ ᐊᖑᒻᒪᑎᒐᓗᐊᕐᒪᖔᑦ ᐃᖅᑲᓇᐃᔭᖅᑎᓄᑦ, 

ᐃᖅᑲᓇᐃᔭᖅᑎᑦᑎᔨᓄᑦ, ᐊᒻᒪ ᓄᓇᑖᖃᑕᐅᓯᒪᔪᓄᑦ. 

• 32−ᒋᓕᖅᑕᖓᓂ ᑭᒡᓕᓯᓂᐊᖅᑎᑦ ᐅᓂᒃᑳᓕᐊᖓ ᑲᓇᑕᒥ ᐃᓐᓇᑐᖃᕐᓯᐅᑎᓄᑦ, ᓴᖅᑭᑕᐅᓚᐅᖅᑐᖅ ᑲᓇᑕᐅᑉ 

ᒪᓕᒐᓕᐅᕐᕕᒡᔪᐊᖓᓂ ᑎᓯᐱᕆ 8, 2025−ᒥ, ᑕᑯᑎᑦᑎᓚᐅᖅᐳᖅ ᒥᑭᓛᖅ ᑐᓐᓂᖅᑯᑕᐅᕙᒃᑐᑦ ᖃᔅᓯᐅᓂᕆᔭᖓ 

ᑐᙵᕕᒋᔭᐅᔪᒥ ᐃᓄᑐᖃᕐᓯᐅᑎᓄᑦ−ᐊᑦᑎᓛᖑᓪᓗᓂ ᖃᔅᓯᐅᓂᕆᔭᖓ ᐱᔭᐅᓯᒪᔭᕆᐊᖃᖅᖢᓂ ᑮᓇᐅᔭᑎᒍᑦ 

ᑲᔪᓯᑎᑦᑎᓂᐊᕐᓗᓂ ᐸᕐᓇᐅᑎᑦᒥᒃ ᐊᕐᕌᒍᓂ 75−ᓂ ᐊᒡᒋᖅᑐᓂ—69−ᐸᓗᖕᓂ ᑐᙵᕕᒋᔭᐅᔪᓂ ᐊᑦᑎᖕᓂᖅᓴᐅᕗᖅ 

ᒪᓕᒐᑎᒍᑦ ᖃᔅᓯᐅᓂᕆᔭᐅᔪᒥᒃ. 

• ᐊᑕᖏᖅᖢᑎᒃ ᐃᑲᔪᖅᑐᖅᑕᐅᓪᓗᑎᒃ ᑲᓇᑕᒥ ᐊᕕᒃᑐᖅᓯᒪᔪᓂᒃ ᐊᒻᒪ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᔪᓂᒃ 

ᐱᓕᕆᖃᑎᒋᔭᖏᓐᓂᒃ, ᑲᓇᑕᒥ ᒐᕙᒪᒃᑯᑦ ᑐᓴᖅᑎᑦᑎᓚᐅᖅᐳᑦ ᐅᐱᕐᙶᒃᑯᑦ ᑮᓇᐅᔭᓕᐅᕋᓱᖕᓂᕐᒧᑦ ᓄᑖᙳᕆᐊᖅᓯᒪᔪᑦ 
2026 ᓴᖅᑭᑦᑎᔪᒪᓪᓗᑎᒃ ᒪᓕᒐᕐᒥᒃ ᒥᒃᖠᒋᐊᖅᑎᑦᑎᓇᔭᖅᑐᒥᒃ ᐃᑲᔫᓯᐊᑦ ᐊᑭᖏᓐᓂᒃ ᑐᙵᕕᒋᔭᐅᔪᒥ ᐃᓄᑐᖃᕐᓯᐅᑎᓄᑦ 

9.9 ᐳᓴᓐᑎᒥᑦ 9.5 ᐳᓴᓐᑎᒧᑦ, ᐱᒋᐊᕐᓗᓂ ᔭᓄᐊᕆ 1, 2027−ᒥ. 

• ᑖᓐᓇ 40−ᓂᒃ ᓈᓴᐅᑎᓂᒃ ᒥᒃᖠᒋᐊᖅᑎᑦᑎᓂᖅ ᐃᓐᓇᑐᖃᕐᓯᐅᑎᓄᑦ ᐃᓕᐅᖅᑲᐃᓂᕐᒧᑦ ᖃᔅᓯᐅᓂᕆᔭᖓ 

ᑐᑭᖃᕋᔭᖅᐳᖅ ᐊᕐᕌᒍᑕᒫᑦ ᐊᑐᙱᓐᓂᖅᓴᐅᓇᔭᕐᓂᕐᒥᒃ $133−ᐸᓗᖕᓂᒃ ᐃᖅᑲᓇᐃᔭᖅᑎᒧᑦ ᑮᓇᐅᔭᓕᐅᖅᑐᒧᑦ 

$70,000−ᓂᒃ ᐊᕐᕌᒍᒧᑦ, ᓇᓕᒧᒃᓱᖅᑐᒥᒃ ᐊᑐᙱᓐᓂᖅᓴᐅᓕᕐᓗᓂ ᐃᖅᑲᓇᐃᔭᕐᕕᒋᔭᒥᓄᑦ. 

• 16 ᒥᓕᐊᓐᐸᓗᖕᓂ ᑐᓂᓯᓯᒪᔪᓂ, ᑖᓐᓇ ᐊᑐᖅᑕᐅᔪᖅ ᒥᒃᖠᒋᐊᖅᑎᑦᑎᓇᔭᖅᐳᖅ ᑲᑎᖦᖢᒋᑦ 

ᑐᓐᓂᖅᑯᑕᐅᕙᒃᑐᓂᒃ $3 ᐱᓕᐊᓐ ᐅᖓᑖᓂ ᐊᕐᕌᒍᑕᒫᑦ ᑲᓇᑕᒥ. 

• ᑖᒃᑯᐊ ᐊᑐᙱᓐᓂᖅᓴᐅᔪᑦ ᐃᑲᔫᑎᐅᓇᔭᖅᑐᑦ ᑲᓇᑕᒥᐅᑦ ᐊᑭᑐᓗᐊᙱᑦᑐᓂᑦ ᐊᒃᓱᕉᑎᖃᖅᑎᓪᓗᒋᑦ 

ᐊᑭᑐᓗᐊᕐᓂᖏᓐᓄᑦ ᐱᖁᑎᑦ, ᐃᒡᓗᐃᑦ, ᖃᐅᑕᒫᓪᓗ ᐊᑭᓕᖅᓱᕆᐊᖃᖅᐸᒃᑐᑦ. 

• ᑖᓐᓇ ᐊᓯᔾᔨᕐᓂᐅᔪᖅ ᐊᓂᒍᖅᑎᑕᐅᕗᖅ ᓴᐳᔾᔨᓯᒪᓯᓐᓈᑦ ᐊᑯᓂᐅᔪᒃᑯᑦ ᑲᔪᓯᔪᓐᓇᕐᓂᖓᓂᒃ ᐸᕐᓇᐅᑎᐅᑉ ᐊᒻᒪ 

ᐅᔾᔨᖅᓱᑦᑎᐊᕐᓗᑎᒃ ᑮᓇᐅᔭᑎᒍᑦ ᓴᓂᕐᕙᒃᑕᐅᓯᒪᓗᑎᒃ ᓴᐳᔾᔨᓯᒪᔪᒪᓪᓗᑎᒃ ᐃᑦᑐᖅᓯᐅᑎᓂᒃ ᓯᕗᓂᒃᓴᒥ 

ᑮᓇᐅᔭᓕᐅᕋᓱᖕᓂᕐᒧᑦ ᖁᐊᖅᓵᕐᓇᖅᑐᓄᑦ ᐅᕝᕙᓘᓐᓃᑦ ᐊᑦᑕᕐᓇᖅᑐᓄᑦ. 


	ᑲᓇᑕᒥ ᐃᓄᑐᖃᖅᓯᐅᑎᑦᓴᓄᑦ ᐸᕐᓇᐅᑎ: ᒥᒃᖠᒋᐊᖅᑕᐅᓂᖓ ᑐᓐᓂᖅᑯᑕᐅᕙᒃᑐᑦ ᖃᔅᓯᐅᓂᕆᔭᖓ

